Kasualitatez iritsi da triatloi zurira
Patxi Vila. Lasterketa, txirrindularitza
eta iraupeneko eskia nahasten dituen

kirol horretan Iehiatu den lehendabiziko
aldian, Espainiako Txapelketan,
bigarren sailkatu da; seigarren postua
eskuratu du Eslovakian, Europakb
Txapelketan, eta lehendabizikoa
taldeka.

lan elkarrekin ibiliak
izanik, bi lagunen pare aritu
gara Patxi eta biok, lehenago-
tik hamaika ordu elkarrekin
igaroak ditugun ostatuan.
Bere-berea duen atsegintasu-
nez eta xalotasunez, ilusioa
ageri zaio bizikletaz solastera-
koan. Profesionaletara pasa-
tzea du amets.

B Nolatan izan zenuen le-
hendabiziko harremana
triatloiarekin?
Kasualitatea izan zen. Ni es-

kiatzen ibiltzen naizen ingu-

ruan badago jende mordoxka
triatloian ibiltzen dena, eta
haiek animatuta, prestatzaile-
ari galdegin, eta, arazorik ez
zenez, gehiegi prestatu gabe
atera nintzen. Prestakuntzari
~ begirako zerbait baino gehia-

80, giro horretatik hurbil na-
goelako izan da harremana.

N Zer alde nabaritu duzu bi
kirolen artean?

Aldea izugarria da, hagitz
ezberdinak dira bi kirol ho-
riek. Triatlojan zeure burua-
rekin gehiago landu behar
duzu, zeuk egin behar duzu
ahalegin guztia.

M Triatloian izandako lehen-
dabiziko esperientzia ho-
rietan nola ikusi duzu zeu-
re burua?

Nahiko ongi. Korritzeko
modu ezberdin bat nabaritzen
da. Burua hotzago behar du-
zu. Txirrindularitzan karre-
rak berak markatzen dizu
noiz eman behar duzun guz-
tia. Triatloian, berriz, anitz
neurtu behar duzu, ondotik

bertze kirol batzuk
ere egin behar dituzu-
lako. Eslovakian hori
nabaritu nuen eskia-
tzerakoan, nekatuta
teknikoki anitz galdu
nuelako.

M Indar neurtze hori
da triatloiak duen
alderdirik zailena?
Bai, nik uste dut

baietz. Nire diziplina
txirrindularitza da.
Lasterka ateratzera-
koan ahal nuena
eman behar nuen,
baina ezin nituen in-
dar guztiak horretan
utzi, gero bizikleta eta eskiak
hartu beharra neukalako.

M Espainiako Txapelketan
bigarren, Europakoan sei-
garren, eta lehendabizi-
koa taldeka... Triatloian
hain denbora guti eraman-
da, nola lortzen ahal da
hain goiti ailegatzea? On-
giprestatuta dagoen jende
guti dagoela izaten ahal da
arrazoia? Triatloia biga-
rren mailako kirola dela
agian? Edo zure kirol mai-
la handia delako?

Nik uste dut gauza guztien
nahasketa dela, ez dagoela
arrazoi bakar bat. Denbora
dexente daramat kirola egi-
ten, nahiz eta txirrindulari-
tzara lotuagoa egon, kirol
anitz egiten dut, eta hori ere
nabaritzen da. Sei urte dira
txirrindularitza amateurrean
nagoela, eta inguruan izan
dudan jendeari esker lortu
dut ailegatu naizen tokiraino

Beran jaio zen, orain dela 24 urte,
eta bertan bizi da egun. Kirol
Magisteritzan diplomatua da, Soin
Heziketako ikasketak egin nahi ditu
heldu den urtean. Txirrindularitzara
erabat lotuta dago gaur egun.

Ttikitandik bizikleta gainean eta
eskiatzen hasia, kirolari porrokatua

izan da beti. Eskubaloiaren eta

tirrindularitzaren arteko hautua
egin behar izan zuen hemezortzi
urterekin, eta bizikleta serio hartu

zuen.

Ez du zalantzarik Miguel Indurain
tirrindularia hautatzeko tenorean,
eta egungoen artean David
Etxebarria aukeratuko luke.
~ Profesionaletara edozein talderekin
kontent igaroko litzatekeela erran
du, baina aukeratzen hasita, ONCE
taldea aukeratuko luke, lan egiteko
moduagatik.

Txirrindularia eta triatloilaria

ailegatzea; batez ere Pako
Aiestaran prestatzaileak eta
Esteban Gorostiaga medi-
kuak lagundu naute. Bertzal-
de, triatloian gehienbat irau-
pen eskia egiten duen jendea
ateratzen da, edo udako tria-
tloilariak, neguan entrena-
mendurako erabiltzen dute-
nak triatloi zuria. Eta berdin
bertze kirolekin. Normalean
parte hartzen duen jendea ki-
rol batean izaten da trebea-
goa, eta arrazoi ezberdinen-
gatik ateratzen da, baina nor-
malean entrenamenduen ba-
rrenean izaten da.

B Kirol hagitz ezaguna ez
izan arren, nolako maila
dago triatloian Euskal He-
rrian?

Betidanik ohitura handia
izan da hemen. Gero eta jende
gehiago aritzen da triatloian,
jendea kanpora ateratzen ha-
sida... Nahiko mugimendu
polita ikusten dut hemen.

«Txirrindularitza 18
urterekin hartu nuen serio,
eta ordudanik nire
helburua profesionaletara
pasatzea izan da. Zail
ikusten dut, ordea; hagitz
zail. Nire esku dagoena
eginen dut, baina azken
erabakia ez dago nire esku»

M Triatloiko Munduko Ko-
pan eta Munduko Txapel-
ketan aritzeko txartela es-
kuratu duzu. Horrek txi-
rrindularitza denboraldian
eraginik izanen al du?
Oraindik ez dakit joanen

naizen. Argi dut prestatzaileei
kasu eginen diedala. Lehen-
dabiziko gauza dut txirrindu-
laritza, eta kalte egiten badio
€z naiz joanen. Nik uste dut
txarra ez dela, baina agian ez
da egokiena.

M Txirrindularitzan ere ama-
teur gisa sei urte darama-
zu. Egun Caja Rural talde-
an ari zara, eta profesiona-
letarako saltoa emateko
irrikan. Nola ikusten duzu
hastear dagoen denboral-
dia?

Txirrindularitza 18 urtere-
kin hartu nuen serio, eta or-
dudanik nire helburua profe-
sionaletara pasatzea izan da.
Profesionaletara pasatzea zail
ikusten dut, hagitz zail. Hala
ere, nire lana entrenatzea eta
ahalik eta emaitzarik onenak
lortzea da. Nire esku dagoena
eginen dut. Gogor entrenatu
eta gauzak ahalik eta ongien
egiten saiatuko naiz. Hala ere,
azken erabakia ez dago nire
esku.

N Profesionaletako atea ire-
kiko ez balitz, triatloia
izan daiteke bertze bide
bat?

Bai, izan daiteke, baina
profesionaletara pasatzea lor-
tzen ez badut badakit kirola
egiten segituko dudala. Tria-
tloia eta duatloia gustukoak
ditut, baina ez agian ogibide
bezala, denbora-pasa bezala
baizik, bertze maila batean.

— Jon Abril

ostirala, 2000ko otsailaren 18a




